ORGANI SHQYRTUES I PROKURIMIT

Sipas Nenit 109 té Ligjit nr. 04/L-042 pér Prokurimin Publik té Republikés se Kosovés, i ndryshuar dhe plotésuar me ligjin Nr. 04/L-237,
ligjin Nr. 05/L-068 dhe ligjin Nr. 05/L-092

Njé ankesé kundér: POLICIA E KOSOVES

Pér Aktivitetin e Prokurimit Nr. i AP: 214/30400-25-11613-2-2-1

Sa i pérket tenderit pér “MARRJA ME QERA E MAKINERIVE TE RENDA”

ANKESE

1. Identifikimi i ankuesit*

ALL STONE SH.P.K.
(Shéno emrin e ploté té kompanisé suaj)

Shkabaj, Obilig
(Adresa)

Obilig

(Vendi)
045/444999
(Numri Telefonit)

Muhamet Kunushefci
(Emri i ploté i pérfagésuesit té kompanisé suaj)

all-stone@hotmail.com
(Adresa elektronike)

23.03.2026
(Data e parashtrimit té ankesés)

2. Identifikimi i avokatit

15000
(Kodi postar)

(Numri i Faks-it)

(Nénshkrimi dhe vula)

Parashtruesi i ankesés e parashtron ankesén pérmes pérfagésuesit zyrtar té kompanisé.



3. Té dhénat mbi aktivitetin e prokurimit

Shéno njé pérshkrim te shkurtér lidhur me datén dhe vendin né té cilén éshté publikuar “ Njoftimi
pér Kontraté” apo “Njoftimi pér konkurs te projektimit” dhe, nése aplikohet “Njoftimi pér dhénie té
Kontratés” “Njoftimi pér Rezultatet e Konkursit té Projektimit”, apo “Njoftimi pér anulim te
aktivitetit te prokurimit”, nése aplikohet, afatin e fundit pér dorézimin e tenderit, datén dhe orén e
fillimit té procesit pér Hapjen e Tenderéve, si dhe kriteri pér dhénie té kontratés:

Autoriteti Kontraktues POLICIA E KOSOVES pér aktivitetin e prokurimit “MARRJA ME
QERA E MAKINERIVE TE RENDA” me nr. prokurimi: 214/30400-25-11613-2-2-1, ka
publikuar kéto njoftime:

1. Publikimi i Njoftimit pér kontraté me daté 01.01.2026
Proceduré e hapur
Lloji i kontratés — Shérbime
Vlera e parashikuar - 124,212.00€
Kriteri pér dhénien e kontratés : Tenderi i pérgjegjshém me Cmimin mé te ulét me
poentim
Afati i fundit pér dorézimin e tenderit me 15.01.2026

2. Njoftim Vendimi i AK-sé i dt. 27.02.2026
3. Vendimi mbi refuzimin e kérkesés pér rishqyrtim 12.03.2026

4. Procesi i Hapjes sé tenderéve, nése aplikohet
A keni marré pjesé né procesin e Hapjes sé tenderéve? Nése po, specifikoni shkurtimisht
ecuriné e procesit té Hapjes sé Tenderéve.

Pol:l ]o

5. Njoftimi mbi Eliminimin e Tenderuesve, nése aplikohet
A jeni njoftuar me shkrim lidhur me eliminimin tuaj nga pjesémarrja e métutjeshme né
aktivitetin e prokurimit ?

Po oo



6. Zgjidhja preliminare e mosmarréveshjeve
A keni béré kérkese pér rishqyrtim prané AK lidhur me arsyet e eliminimit tuaj?

Po [X] Jo [ ]

Nése po, ofroni detaje mbi kété fakt dhe bashkéngjit njé kopje te vendimit te miratuar nga AK gjate
kontestit paraprak te zgjidhjes se mosmarréveshjeve ne pérputhje me nenin 108A te LPP-se.

Pas analizimit té kétyre dokumenteve mund té thuhet se gjaté procedurés formale té
vlerésimit té tenderéve gé kané marré pjesé né kété aktivitet prokurimi, nxjerrjes sé
vendimeve kontradiktore, AK nuk ka zbatuar né ményré té drejté dhe té ligjshme
dispozitat ligjore procedurale dhe materiale té LPP-sé pér shkak se gjaté ményrés dhe
metodés se vlerésimit, ekzaminimit dhe krahasimit té tenderéve, nuk ka vepruar né
pérputhje me kérkesat e pércaktuara né njoftimin pér kontraté dhe dosjen e tenderit dhe
dispozitat ligjore qé pércaktojné kushtet dhe kérkesat e trajtimit té barabarté té OE né
procesin e vlerésimit.

Pas késaj ne kemi vazhduar me kérkesé pér rishqyrtim prané AK e dorézuar me daté
04.03.2026 derisa pérgjigja na éshté kthyer me daté 12.03.2026 né bazé té vendimit me té
cilin AK nuk i ka marré parasysh argumentet tona pér vlerésimin kundeérligjor qé éshté
béré né lidhje me kété AP dhe né té njéjtén kohé ka vazhduar me shkelje tjera té rénda té
LPP-sé si dhe legjislacionit sekondar Rregullores pér Prokurim Publik Nr. 002/2024. Si
rrjedhojé né i drejtohemi OSHP-sé né ményré qé té parandalojmé shkeljen e Ligjeve né
fugi nga AK.




7. Dispozitat e shkelura nga Autoriteti Kontraktues

Specifikoni dispozitén ose dispozitat e LPP-sé gé supozohet té jené shkelur nga Autoriteti Kontraktues
qé nga momenti i publikimit té Njoftimit pér Kontraté/Konkurs te Projektimit, dhe nése aplikohet
gjeré né pérmbylljen e kétij aktiviteti té prokurimit me publikimin e Njoftimit pér Dhénien e
Kontratés apo Njoftimit pér Rezultatet e Konkursit té Projektimit apo Njoftimit pér Anulim.

Parashtruesi i ankesés, konsideron se nga ana e AK-sé, POLICIA E KOSOVES, vlerésimi
pér kété aktivitet té prokurimit éshté béré né kundérshtim me parimet e prokurimit
publik, rrjedhimisht duke shkelur dispozitat pérkatése t& LPP-sé Nr. 02/L-042 (verzioni i
konsoliduar) si ligj material dhe legjislacionit sekondar Rregullores pér Prokurim Publik
Nr.002/2024, né ményré specifike dispozitat si mé poshté:

Neni 1 par. 1 dhe 2 té LPP-sé
Neni 7 té LPP-sé

Neni 52 par. 1 dhe 3 té LPP-sé
Neni 56 paragrafi 1.1, 1.2 dhe 3 té LPP-sé
Neni 59 par. 1, 2 dhe 4 té LPP-sé
Neni 60 par. 1.1 té LPP-sé

Neni 61 té LPP-sé

Neni 69 té LPP-sé

Neni 72 té LPP-sé

Neni 4.1 té RrPP-sé

Neni 25 té RrPP-sé

Neni 27 té RrPP-sé

Neni 38 té RrPP-sé

Neni 40 té RrPP-sé

Neni 41 té RrPP-sé

Neni 61 té RrPP-sé

Neni 97 par.1.0) té RrPP-sé
Dispozita nr. 9 dhe 10 té UPP-sé

VYV VY VYV VY YV VY VY VY VYV

Njékohésisht AK me rastin e refuzimit té kérkesés pér rishqyrtim ka béré shkelje edhe té
Nenit 108/A té LPP-sé.

** Sipas Nenit 118 té LPP, OSHP-ja do té kthej tarifén tuaj nése ankesa aprovohet si e bazuar. OSHP-ja mund
té kérkoj njé gjobé shtesé deri né 5,000 Euro né rastet kur OSHP-ja konstaton qé té gjitha apo cilado nga
pretendimet e parashtruara né ankesé kane qené e rrejshme ose mashtruese.



8. Deklaraté detale mbi faktet dhe argumentet

Pérshkruani rrethanat faktike qé pérbéjné supozimin pér shkeljen e dispozitave té LPP-sé. Ofroni
deklaraté té qarté dhe té detajuar pér faktet dhe arqumentet té cilat mbéshtesin secilén bazé té ankesés
tuaj.

Historia procedurale e ¢éshtjes sé aktivitetit né fjalé

=

Me datén 1 Janar 2026, AK — “POLICIA E KOSOVES” pérmes platformés publike e-
prokurimi ka shpallur inicimin e aktivitetit té prokurimit me titull: “MARRJA ME
QERA E MAKINERIVE TE RENDA” me nr. prokurimi: 214/30400-25-11613-2-2-1.
Kompania joné, pra Operatori Ekonomik ALL STONE SH.P.K. ka marré pjesé né kété
aktivitet té prokurimit duke dorézuar dosjen e tenderit brenda afatit té pércaktuar
ligjor dhe duke i plotésuar té gjitha kérkesat e dosjes sé tenderit.

Né kété aktivitet t€ prokurimit jané pranuar 4 oferta.

13

Nr. Operatori Ekonomik Cmimi (me
poentim)
Company Murseli SH.P.K. 98.80 €
ALL STONE SH.P.K. 199.66 €
ETEAM SH.P.K. 258.83 €
DARDANIAA SH.P.K. 1,360.00 €

(W [N

|

Autoriteti Kontraktues me datén 27.02.2026 ka béré publikimin e Njoftimit mbi
Vendimin e AK-sé, tek i cili vendim AK rekomandon anulimin e aktiviteteti me
arsyetimin se té gjitha ofertat jané té€ papérgjegjshme, duke mos zbatuar né ményré té
drejté dhe té ligjshme dispozitat ligjore procedurale dhe materiale t€ LPP-sé.
Menjéheré pas pranimit té kétij Vendimi ne kemi béré kérkesé pér qasje né dokumente
zyrtare me dt. 27.02.2026 ku pastaj qasja éshté mundésuar me 02.03.2026.

[

Pas analizimit té kétyre dokumenteve mund té thuhet se gjaté procedurés formale té
vlerésimit té tenderéve gqé kané marré pjesé né kété aktivitet prokurimi, nxjerrjes sé
vendimeve kontradiktore, AK nuk ka zbatuar né ményré té drejté dhe té ligjshme
dispozitat ligjore procedurale dhe materiale té LPP-sé pér shkak se gjaté ményrés dhe
metodés se vlerésimit, ekzaminimit dhe krahasimit té tenderéve, nuk ka vepruar né
pérputhje me kérkesat e pércaktuara né njoftimin pér kontraté dhe dosjen e tenderit dhe
dispozitat ligjore qé pércaktojné kushtet dhe kérkesat e trajtimit té barabarté té OE né
procesin e vlerésimit.

Né vazhdim do té ofrojmé njé deklaraté té qarté, té detajuar dhe té faktuar me argumente
té bazuara dhe mbéshtetshme pér secilén nga pretendimet ankimore qé do t'i parashtrojmé
né kété “Ankesé” kundrejt vendimit té AK sipas té cilave mund té véreni shumé lehté se
AK ka vepruar né kundérshtim me LPP-né duke mos i pérfillur kérkesat qé vet i ka
parashtruar né dosjen e tenderit dhe njoftimit pér kontraté lidhur me kriteret e
pérzgjedhjes dhe kriterit té dhénies sé kontratés duke shkelur parimet bazike dhe parimet
e vlerésimit té prokurimit.




Pérshkrimi faktik dhe ligjor i pretendimeve ankimore

Pretendimet pér shkelje procedurale/materiale gjaté veprimeve dhe aktvendimit té AK-
sé pér refuzimin si té pabazuar té kérkesés pér rishqyrtim

Nga ana e Sektorit té Prokurimit té AK-s€, pérmes vendimit té datés 12.03.2026 te e cila
éshté refuzuar si e pabazuar kérkesa pér rishqyrtim e parashtruar nga ne, me njé arsyetim
té pérgjithshém dhe té paargumentuar me asnjé fakt dhe prové konkrete.

Gjaté procedurés sé shqyrtimit té kérkesés pér rishqyrtim nga ana e AK-sé kané ndodhur
njé mori shkelje procedurale dhe materiale té cilat do t'i paragesim né vijim:

Konstatimet e paraqitura né té gjitha pikat e vendimit té AK-sé jané té mangéta dhe si té
tilla nuk jané té bazuara dhe argumentuara me faktet vendimtare né kontekstin e
pérgjithshém té shkresave té 1éndés, fakteve té pohuara nga ne, kérkesave té dosjes sé
tenderit dhe dispozitave ligjore té LPP-sé. Nga ky vendim shihet qarté se AK i ka trajtuar
shkarazi dhe né ményré selektive pretendimet dhe argumentet e paragitura né kérkesén
pér rishqyrtim, ashtu qé duke u shmangur detyrimeve ligjore dhe duke i anashkaluar
faktet vendimtare dhe rrethanave té rastit konkret ka paraqgitur pasqyrim té gabuar té
gjendjes faktike gqé nuk pérkon me realitetin, rrjedhimisht qé e ngatérron gjendjen e sakté
faktike dhe pérshkrimit ligjor né ményré qé té na mohoj té drejtén né rivlerésim té drejté té
procesit, me géllim qé té ipet pérshtypja se asgjé e paligjshme nuk ka ndodhur. Prandaj, ky
arsyetim i vendimit té atakuar nuk e ka vértetuar sakté dhe drejté gjendjen faktike dhe
rrjedhimisht éshté zbatuar né ményré té gabuar e drejta e dispozitave materiale té LPP-sé
(Neni 108/A) pérfshiré edhe keqinterpretimi i tyre dhe kérkesave té dosjes sé tenderit.
Sepse arsyet e dhéna né vendimin e AK-sé nuk jané té bazuar né baza ligjore sipas
dispozitave té LPP-sé dhe pjesés pérbérése té legjislacionit dytésor RRPP Nr.001/2022. Pér
mé tepér arsyetimi i vendimit té AK-sé éshté né kundérshtim edhe me pércaktimet e nenit
48 paragrafi 1 dhe 2 té Ligjit Nr.05/L-031 pér Procedurén e Pérgjithshme Administrative.

Po ashtu, njé ndér shkeljet thelbésore né kété proceduré éshté fakti se nga ana e AK-sé nuk
éshté pércaktuar asnjé ¢mim referent apo vleré e parashikuar pér pozicionet pérkatése té
tenderit, pér shkak té natyrés specifike té tyre, ku né praktiké dhe né rrethana té tilla nuk
mund té vendoset ¢gmim referent i sakté dhe i géndrueshém.

Né mungesé té njé ¢mimi referent apo vlere té parashikuar, AK ka qgené e obliguar gé
vlerésimin e ofertave ta béjé né ményré objektive, t€ paanshme dhe duke u bazuar né
analiza reale té tregut dhe né pérputhje me parimet themelore té prokurimit publik, e jo né
vlerésime subjektive apo té paargumentuara.

Mirépo, nga vendimi i kontestuar rezulton se AK ka béré vlerésime arbitrare lidhur me
¢mimet e ofertuara, pa ofruar asnjé analizé krahasimore, déshmi té tregut apo bazé tjetér té
matshme qé do té justifikonte konstatimet e saj. Njé gasje e tillé bie ndesh me parimin e
transparencés, trajtimit té barabarté dhe konkurrencés sé drejté, si¢ pércaktohet né
dispozitat pérkatése té LPP-sé.




Pér mé tepér, mungesa e ¢mimit referent e bén té pamundur ¢do konstatim té
géndrueshém lidhur me “¢mime jonormale” apo devijime eventuale, andaj ¢do pretendim
i AK-sé né kété drejtim éshté i pabazuar dhe né kundérshtim me praktikén dhe standardet
e prokurimit publik.

Rrjedhimisht, duke mos pasur njé bazé té qarté krahasuese dhe duke mos arsyetuar né
ményré té mjaftueshme vendimin e saj, AK ka déshtuar té vértetojé drejt dhe sakté
gjendjen faktike, duke rezultuar né njé vendimmarrje té gabuar dhe né kundérshtim me
dispozitat materiale dhe procedurale té legjislacionit né fugqi.

Pérshkrimi faktik dhe ligjor i pretendimeve ankimore

Pretendimet ankimore mbi Vendimin e AK-sé i datés 27.02.2026

Pretendimi i paré (1
Autoriteti Kontraktues ofertén toné e ciléson si té papérgjegjshme me arsyetimin se:

'OE éshté i papérgjegjshém pér pikat ne vijim:

1.Sipas nenit 4.1 pikés C té rregullore nr.002/2024 pér plotésimin dhe ndryshimin e
rregullores nr. 001/2022 pér prokurimin publik cila thoté Gjaté administrimit té
procedurave té prokurimit, Autoriteti Kontraktues do té keté obligimet né vijim:
sigurohet qé ¢mimi i kontraktuar nuk éshté mé i larté se ¢mimi i tregut ju keni ofruar
me ¢mime shumé heré me te lart se sa gmimet reale te tregut dhe ¢mimet e
parashikuar nga AK pér artikujt ne vijim:

Pjesa A: Pz.2.
Pjesa B: Pz.1, Pz.2, Pz.3, Pz.4,
Pjesa C: Pz.1, Pz.2, Pz.3, Pz.4, Pz5.

Komisioni I vlerésimit ka kérkuar sqarim nga OE se si ka arritur te kéto ¢gmime pér
artikujt e larte pérmendur.

Komisioni I vlerésimit ka pranuar pérgjigje ne lidhje me sqarimet e kérkuar pas
vlerésimit te sqarimeve te dhéna nga OE, pér komisionin e vlerésimit nuk jané
bindése sqarimet e dhéna nga OE sepse pér artikujt e larte pérmendur ¢mimet e
ofruara nga OE jané shumé te larta ne krahasim me vlerén e parashikuarnga ana e
AK.

Duke ju referuar edhe interpretimit te KRPP AK ne harmoni te plot me LPP ka
kérkuar sqarime gjate fazés se pare te vlerésimit mbi ¢mimet shumé heré me te larta
se sa ato reale ne treg dhe OE ka ofruar vetém njé zbérthim por asnjé déshmi apo
dokumentim se si ka arritur deri tek formulim i kétyre ¢mimeve

Andaj oferta juaj éshté e papérgjegjshme.

Kéto arsyetime nuk jané té bazuara dhe nuk e pasqyrojné realitetin dhe gjendjen faktike
por si té tilla paragesin fakte té rreme me géllim té justifikimit té kétij vendimi i cili éshté
né kundérshtim me parimet dhe kriteret e nenit 59, nenit 69 té LPP-sé lidhur me nenin 40
paragrafi 1,2 dhe 6 té RrPP nr. 001/2022.




Sé pari, AK nuk ka realizuar asnjé hulumtim té tregut. Arsyetimi i eliminimit qé éshté
theksuar éshté vetém njé kamuflim gé té jepet pérshtypje se asgjé e paligjshme nuk po

ndodhé qé té arrihet rezultati i déshiruar nga ana e AK-sé.

Sé dyti, AK me dt. 28.01.2026 ka kérkuar sqarime né lidhje me ¢mimet e ofruara nga ana
joné dhe ne me dt. 30.01.2026 kemi dorézuar njé sqarim detaj lidhur me kéto ¢mime. Né
kété kérkesé pér sqarime né ¢mim AK ka vlerésuar té gjitha pozicionet (pérveg pozicionit
A.1.) si pozicione me ¢mime té larta sipas tyre ndérsa nuk ka paraqitur asnjé hulumtim
tregu dhe si jané béré krahasimet e gmimeve pér té konkluduar se kéto jané ¢mime té larta
sipas Nenit 4.1.c., mirépo edhe pérkundér késaj ne kemi paragesim njé shpjegim detal
lidhur me kété ¢éshtje.

Sé treti, sipas dispozitave procedurale dhe genésore té LPP-sé gjegjésisht nenit 59.4 té
kétij ligji lidhur me nenin 41 té RrPP-sé, AK éshté i autorizuar té béjé vlerésimin e
tenderéve né pajtim me kété ligj, si dhe né pajtim me té gjitha dispozitat e legjislacionit
dytésor té nxjerré nga KRPP né bazé té autorizimeve qé i jané dhéné me kété ligj duke u
bazuar né kérkesat té cilat i ka paraqitur né njoftimin pér kontraté dhe dosjen e tenderit.
Dhe né kété kuptim kushtet e pércaktuara pér pjesémarrje té dosjes sé tenderit dhe
njoftimit pér kontraté AK nuk ka paraqitur asnjé kérkesé lidhur me CMIMET REFERENTE
pér pjesét e tenderit (sipas paramasés dhe parallogarisé sé punéve) — Cmim TAVAN qé
pércakton nivelin minimal dhe maksimal t€ ¢mimit dhe OE duhet té mbéshteten gjaté
pérgaditjes sé ofertave financiare dhe qé AK duhet té mbéshtetet gjaté kalkulimit dhe
vlerésimit té tenderéve qé do té ju shérbenin si mjet ndihmés. Atéheré duke pasur
parasysh se né dosjen e tenderit nuk jané paraqitur ¢mimet referente qé OE duhet té
mbéshteten gjaté pérgaditjes sé ofertés financiare dhe poashtu nuk éshté i vendosur njé
min. apo max. i ¢mimit tavan si¢ éshté vendosur tavani i ¢mimit maksimum né vlerén e
parashikuar té kontratés, shtrohet pyetja se mbi cilén bazé éshté mbéshtetur dhe ka
vendosur AK qé ta vlerésojé njé “cmim té larté” kur as nuk plotésohet kushti ligjor e as
nuk e ka té pércaktuar né kushtet e pjesémarrjes té DT.

Fillimisht para se té paragesim déshmité tona né lidhje me kéto pozicione ju njoftojmé se
oferta joné nuk mund té€ konsiderohet si oferté jo-normalisht e ulét/larté si¢ pércaktohet me
Nenin 41.3 té Rregullores nr. 001/2022 pér Prokurim Publik dhe nuk dihet géllimi i AK-sé

se pse ofertén toné e ka konsideruar si té tillé.

a) Pozicioni A.2. Hapja e kanaleve me paisje te renda Eskavator te peshave te
renda minimum 25 tone. Ne qmim duhet te llogaritet transporti I makinerise
deri ne vendin ku do te kryhen punimet,pra makineria e cila bene hapjen e
kanaleve llogaritet qmimi vetem prej fillimit te kryerjes se punimeve.
Cmimi i ofruar njesi: 285.00€/oré.




Lidhur me pozicionin A.2, sqarojmé se béhet fjalé pér kontraté publike kornizé, pér té cilén
nuk éshté i njohur paraprakisht lokacioni i punimeve, kohézgjatja e ndérhyrjes apo
distanca e transportit té makinerisé, cka paraqget rrezik ekonomik té drejtpérdrejté pér
operatorin ekonomik. Né pérshkrimin e pozicionit éshté pércaktuar qarté se né ¢mim
duhet té pérfshihet transporti i makinerisé deri né vendin e punimeve, ndérsa pagesa
llogaritet vetém nga fillimi i kryerjes sé punimeve, pa u kompensuar koha dhe kostoja e
transportit.

Eskavatorét me peshé minimale 25 ton kané kosto té larta operative, duke pérfshiré
shpenzime té konsiderueshme té naftés (konsum i larté pér oré pune), servis té
specializuar, amortizim té shpejté té pajisjes si dhe kosto shtesé pér transport me mjete té
posagme. Né praktiké, mund té kemi raste kur makineria transportohet né distanca deri né
80 km, ndérsa ndérhyrja né terren zgjat vetém 1-2 oré, pér cka operatori ekonomik paguhet
vetém pér kohén e punés, p.sh. 570 € pér 2 oré, ndonése kostoja reale e shérbimit éshté
dukshém meé e larté.

Pér mé tepér, duhet pasur parasysh edhe rreziku gé lidhet me lokacionin e zhvillimit té
punimeve, pérfshiré mundésiné e démtimit té pajisjes dhe rrethanat e paparashikueshme

té sigurisé, té cilat paraqesin rrezik shtesé dhe mbesin pérgjegjési e operatorit ekonomik.

Pér kéto arsye, ¢mimi i ofruar prej 285.00 €/oré éshté plotésisht i arsyetuar ekonomikisht,
reflekton rrezikun, kostot reale dhe natyrén e kontratés kornizé dhe nuk mund té

konsiderohet ¢mim jo-normalisht i larté sipas legjislacionit né fuqi.

b) Pozicioni B.1. Mbajtja ne posedim te paisjeve te peshave te renda
minimum30 tone Bulldozher me goma ose zingjir ,ne qmim te llogaritet
vetem prej momentit te dorezimit te makineris ku do te jete ne mbajtje.
Cmimi i ofruar njesi: 13.80€/oré.

c¢) Pozicioni B.2. Mbajtja ne posedim te paisjeve transportues te peshave
terenda minimum 35 toné ,ne qmim te llogaritet vetem prej momentit te
dorezimit te makineris ku do te jete ne mbajtje. Cmimi i ofruar njesi:
13.50€/oré.

d) Pozicioni B.3. Mbajtja ne posedim e paisjeve te peshave te renda per
ngarkim(luge)minimum 25 tone ,ne qmim te llogaritet vetem prej momentit
te dorezimit te makineris ku do te jete ne mbajtje. Cmimi i ofruar njesi:
14.50€/oré.

e) Pozicioni B.4. Mbajtja ne posedim e paisjeve te peshave te renda per
ngarkim(luge)minimum 25 tone ,ne qmim te llogaritet vetem prej momentit




te dorezimit te makineris ku do te jete ne mbajtje. Cmimi i ofruar njesi:
15.50€/oré.

Lidhur me pozicionet B.1, B.2, B.3 dhe B.4, sqarojmé se té gjitha kéto pozicione kané té
njéjtén natyré shérbimi, pérkatésisht mbajtien né posedim té pajisjeve té rénda, dhe jo
pérdorimin apo operimin aktiv té tyre. Né pérshkrimin e secilit pozicion éshté pércaktuar
qarté se ¢mimi llogaritet vetém nga momenti i dorézimit té makinerisé, ndérsa transporti,
pérgatitja teknike, mirémbajtja, sigurimi dhe gatishméria teknike mbesin barré e operatorit

ekonomik.

Mbajtja né posedim e pajisjeve té rénda (bulldozer min. 30 ton, mjete transportuese min. 35
ton dhe pajisje pér ngarkim min. 25 ton) nénkupton kosto té vazhdueshme dhe té
pashmangshme, duke pérfshiré amortizimin e makinerisé, shpenzimet e mirémbajtjes,
sigurimin, personelin teknik né gatishméri si dhe bllokimin e pajisjeve nga angazhime té
tiera komerciale. Pér mé tepér, duke gené se béhet fjalé pér kontraté publike kornizé,
kohézgjatja e mbajtjes né posedim nuk éshté e paracaktuar, ¢ka rrit rrezikun ekonomik pér

operatorin ekonomik.

Cmimet e ofruara pér kéto pozicione (13.80 €/oré, 13.50 €/oré, 14.50 €/oré dhe 15.50 €/oré)
jané ¢mime minimale dhe ekonomike, t€ pérshtatura sipas llojit dhe peshés sé pajisjes, dhe
pérfagésojné vetém njé kompensim bazik pér kostot e mbajtjes né posedim. Si té tilla, kéto
¢mime jané té favorshme pér Autoritetin Kontraktues, té arsyetuara ekonomikisht dhe nuk
mund té konsiderohen ¢mime jo-normalisht té larta, por pérkundrazi ¢mime

proporcionale dhe konkurruese né raport me natyrén e shérbimit dhe kushtet e kontratés.

Pér ilustrim praktik, né rast se njé bulldozer apo pajisje ngarkuese mbetet né mbajtje pér 24
oré, kostoja totale qé do té paguhej sipas ¢mimeve té ofruara do té ishte rreth 330-370 € né
dité, varésisht nga lloji i pajisjes. Kjo shumé pérfagéson vetém njé kompensim minimal pér
mbajtjen né posedim té makinerisé dhe nuk reflekton vlerén reale té shfrytézimit té saj né
treg.

Nése e njéjta pajisje do té angazhohej né projekte té tjera publike apo private, edhe vetém
1-2 oré puné aktive do té gjeneronin té ardhura dukshém mé té larta sesa kompensimi
ditor pér mbajtje né posedim sipas késaj kontrate. Megjithaté, pér shkak té natyrés sé
kontratés kornizé, operatori ekonomik bllokon makineriné dhe e mban até né gatishmeéri,
duke hequr doré nga mundésité e tjera komerciale, pér njé kosto qé éshté dukshém e ulét
dhe shumé e favorshme pér Autoritetin Kontraktues. Pér mé tepér, gjaté mbajtjes né




posedim duhet pasur parasysh edhe rreziku i démtimit apo humbjes sé pajisjeve, si dhe
rreziget qé lidhen me vendndodhjen dhe ambientin e veprimit té tyre, pérfshiré rrethanat e

paparashikueshme té sigurisé, té cilat mbesin pérgjegjési e operatorit ekonomik.

Si rrjedhojé, ky rast praktik déshmon garté se ¢gmimet e ofruara pér pozicionet B.1 - B.4 nuk
jané ¢mime té larta, por pérkundrazi ¢gmime minimale, té cilat reflektojné vetém mbulimin

bazik té kostove té mbajtjes né posedim té pajisjeve té rénda.

f) Pozicioni C.1. Transportimi i paisjeve te renda me Transporter te peshave te
renda minimum 35 toneku ne qmim llogaritet ngarkimi,transporti dhe
shkarkimi,llogaria behet prej momentit te ngarkimit deri ne destinacion.

Cmimi i ofruar njesi: 14.90€/km.

g) Pozicioni C.2. Transportimi I kontejnereve dhe paisjeve tjera me kamion me
kran minimum 5 ton per km,ku ne qmim llogaritet ngarkimi,transporti dhe
shkarkimi,llogaria behet prej momentit te ngarkimit deri ne destinacion.
Cmimi i ofruar njesi: 15.75€/km.

h) Pozicioni C.3. Transportimi I makinerive te ndryshme per km,ku ne qmim
llogaritet ngarkimi,transporti dhe shkarkimi,llogaria behet prej momentit te
ngarkimit deri ne destinacion. Cmimi i ofruar njesi: 15.15€/km.

i) Pozicioni C.4. Transportimi i automjeteve te pa levizshme me peshe bartese
minimum 10 ton me autobartese kran ,qmimi llogaritet prej momentit te
ngarkimit deri ne destinacion. Cmimi i ofruar njesi: 16.25€/km.

j) Pozicioni C.5. Transportimi I reres apo dheut ,sipas nevojes me kamion deri
ne 20 ton,ne qmim duhet te llogaritet prej momentit te ngarkimit deri ne
destinacion per km. Cmimi i ofruar njesi: 9.95€/km.

Lidhur me pozicionet C.1, C.2, C.3, C.4 dhe C.5, sqarojmé se té gjitha kéto pozicione kané
té njéjtén natyré shérbimi, pérkatésisht transportimin e pajisjeve, makinerive dhe
materialeve, ku né ¢mim pérfshihet ngarkimi, transporti dhe shkarkimi, ndérsa llogaritja
béhet nga momenti i ngarkimit deri né destinacion, sipas pérshkrimit té pozicioneve né

paramase.

Transportimi i pajisjeve dhe makinerive té rénda nénkupton kosto té konsiderueshme
operative, duke pérfshiré shpenzime té larta té karburantit, amortizimin e mjeteve
transportuese, mirémbajtjen, sigurimin, personelin e kualifikuar (shoferé dhe operatoré
krani), si dhe pérdorimin e mjeteve té specializuara si transporteré té peshave té rénda,
kamioné me kran dhe autobartése. Pér mé tepér, natyra e kontratés publike kornizé

nénkupton se distancat e transportit dhe ndérhyrjeve nuk jané té paracaktuara, cka rrit




rrezikun dhe koston pér operatorin ekonomik.

Cmimet e ofruara pér kéto pozicione (14.90 €/km, 15.75 €/km, 15.15 €/km, 16.25 €/km dhe
9.95 €/km) jané té diferencuara sipas llojit té shérbimit, peshés dhe kompleksitetit té
transportit, dhe pérfagésojné ¢mime reale tregu qé mbulojné vetém kostot bazike té
shérbimit. Né shumé raste, pér distanca té shkurtra, kéto gmime rezultojné mé té uléta né
vleré absolute, ndonése angazhimi teknik dhe operacional €shté i njéjté si pér distanca mé

té gjata.

Pér ilustrim praktik, né rast se do té transportohej njé pajisje me peshé mbi 35 ton né njé
distancé prej 15 km, sipas ¢mimit té ofruar pér pozicionin C.1 (14.90 €/km), operatori
ekonomik do té paguhej vetém 223.50 € gjithsej, shumé kjo qé pérfshin ngarkimin,
transportin dhe shkarkimin e pajisjes. Po ashtu, né rast se do té transportohej njé kontejner
né distancé prej 10 km, sipas pozicionit C.2 (15.75 €/km), kompensimi total do té ishte
vetém 157.50 €.

Né rastin e transportimit té mjeteve té palévizshme me peshé minimale 10 ton me
autobartése kran, né njé distancé prej 10 km, sipas pozicionit C.4 (16.25 €/km), pagesa
totale do té ishte vetém 162.50 €, pavarésisht kompleksitetit té ngarkimit dhe rrezikut
operacional qé mbart ky lloj shérbimi. Ndérsa pér pozicionin C.5, transportimi i dheut té
gérmuar, duke marré parasysh se zakonisht realizohet né distanca té shkurtra prej 2-3 km,
pér njé distancé prej 2 km kompensimi do té ishte vetém 19.90 € pér kamion me peshé

ngarkese 20 ton, gé praktikisht nénkupton rreth 1 € pér ton té materialit t€ transportuar.

Pér kéto arsye, ¢mimet e ofruara pér pozicionet C.1 - C.5 jané ekonomikisht té arsyetuara,
konkurruese dhe té favorshme pér Autoritetin Kontraktues, dhe nuk mund té
konsiderohen ¢mime jo-normalisht té larta, pasi reflektojné kostot reale, rrezikun
operacional dhe natyrén e shérbimeve té kérkuara.

Dhe né kété kuptim né kushtet e pércaktuara pér pjesémarrje té dosjes sé tenderit dhe
njoftimit pér kontraté AK nuk ka paraqitur asnjé kérkesé lidhur me CMIMET REFERENTE
pér pjesét e tenderit (sipas paramasés dhe parallogarisé sé punéve) - Cmim TAVAN gé
pércakton nivelin minimal dhe maksimal t€ ¢mimit dhe OE duhet té mbéshteten gjaté
pérgaditjes sé ofertave financiare dhe qé AK duhet té mbéshtetet gjaté kalkulimit dhe

vlerésimit té tenderéve qé do té ju shérbenin si mjet ndihmés.

Atéheré duke pasur parasysh se né dosjen e tenderit nuk jané paraqgitur ¢mimet referente
gé OE duhet té mbéshteten gjaté pérgaditjes sé ofertés financiare dhe poashtu nuk éshté i

vendosur njé min. apo max. i ¢mimit tavan si¢ éshté vendosur tavani i ¢gmimit maksimum




né vlerén e parashikuar té kontratés, shtrohet pyetja se mbi cilén bazé éshté mbéshtetur
dhe ka vendosur AK gé ta vlerésojé njé “¢gmim té larté”.

Poashtu sipas rendit kushtetues né Republikén e Kosovés, Kushtetuta éshté akti mé i larté
juridik i Republikés sé Kosovés. Ligjet dhe aktet e tjera juridike duhet té jené né pajtim me
kété Kushtetuté dhe secili person dhe organ né Republikén e Kosovés u nénshtrohet
dispozitave té Kushtetutés. Andaj né kété kuptim rendi kushtetues i RKS né kuadér té
rregullimit ekonomik pércakton si bazike té drejtén e ekonomisé sé tregut me konkurrencé
té liré duke siguruar njé mjedis té favorshém dhe ligjor pér ekonominé e tregut dhe lirin€ e
aktivitetit ekonomik. Pra sipas parimit kushtetues por edhe legjislacionit pozitiv té
Republikés sé Kosovés autoritetet shtetérore né rastin kontret AK nuk ka té drejté qé té
ndérhyjé dhe kontrollojé strategjiné dhe aftésiné konkurruese financiare me ¢mimet e
tregut qé i pércakton veprimi i ofertés dhe kérkesés né kushtet e konkurencés, bazuar né
gjykimin absolut dhe té pavarur té OE.

Andaj, té gjitha dokumentet e dorézuara nga ana joné jané té géndrueshme, pérputhen me
kérkesat e dosjes sé tenderit dhe déshmojné qarté kapacitetin teknik pér zbatimin e

shérbimeve té pércaktuara né kété aktivitet t€ prokurimit.

Poashtu né lidhje me kété kemi edhe shumé raste té gjykuara nga OSHP né lidhje me
kété céshtje si vendimet me nr. 354/19, 752/19, 850/20, 1044/20, 224/22 , 306/22. Tek té
gjitha kéto vendime PSH e obligon AK-né qé vlerésimi i ofertave té béhet né ¢mim té
térésishém dhe jo pozicione individuale né ményré qé té béjé konstatime nése ¢cmimi i

ofruar éshté ¢mim i tregut.

Sa i pérket eliminimit té OE tjeré pjesémarrés né kété aktivitet té prokurimit, pajtohemi
me vendimin e AK-sé pasi té gjithé rezultojné té jené té papérgjegjshém.

Pretendimi i dyté (IT)

Komisioni i vlerésimit ka vepruar né kundérshtim me nenin 59.1 té LPP-sé dhe nenin 40.1
té RrPP-sé, pasi éshté i obliguar qé té vlerésojé dhe krahasojé vetém tenderét e
pérgjegjshém, duke u mbéshtetur né kriteret pér dhénien e kontratés té pércaktuara né
njoftimin pér kontraté dhe né dosjen e tenderit.

Gjithashtu, sipas nenit 40.13 té RrPP-sé, procesi i vlerésimit duhet té kryhet né pérputhje
té ploté me kriteret e pércaktuara paraprakisht dhe pa devijime nga kérkesat ligjore dhe
dokumentacioni i tenderit. Né kété rast, komisioni nuk ka respektuar kété obligim, pasi ka

pérfshiré né proces edhe tenderé qé objektivisht nuk ishin té pérgjegjshém dhe nuk




pérmbushnin kriteret teknike e administrative té kérkuara.
Kjo ményré veprimi ka ndikuar drejtpérdrejt né rezultatin pérfundimtar té aktivitetit té
prokurimit dhe pérbén shkelje té parimeve té ligjshmérisé, barazisé dhe trajtimit té drejté

té operatoréve ekonomiké, té garantuara nga LPP.

Pretendimi i treté (ITI)

AK ka béré Shkelje té réndé (Neni 97.1.0 té RRPP-sé) pasi me provat e mésipérme
déshmohet se kemi té bé&jmé mé sjellje té gabuar dhe jo profesionale té zyrtarit pérgjegjés té
prokurimit ndaj kompanisé soné. Kjo pasi i njejti éshté i obliguar sipas Nenit 39.4 té RrPP-
sé té organizoj punén e komisionit vlerésues dhe do té siguroj respektimin e dispozitave té
LPP.

Né kété rast, edhe zyrtari pérgjegjés ka déshtuar té pérmbushé kété obligim ligjor, duke
lejuar veprime dhe vendime gé kané cenuar parimin e ligjshméris€, barazisé dhe trajtimit
té drejté té operatoréve ekonomiké.

Autoriteti Kontraktues nuk e ka respektuar nenin 7 té LPP-sé, ndonése kompania joné ka
pérmbushur té gjitha kérkesat e FDT-sé dhe té njoftimit pér kontraté, por megjithaté nuk
éshté rekomanduar pér kontraté.
5. Paragrafi 1i nenit 7 parasheh qarté se:
“Autoriteti kontraktues do t'i trajtojé operatorét ekonomiké né meényré té barabarté dhe jo-
diskriminuese dhe do té veprojé né ményré transparente.”
6. Paragrafi 6 i nenit 7 pércakton se:
“Gjaté udhéheqjes sé aktiviteteve té prokurimit, té gjitha autoritetet kontraktuese do té
sigurojné qé tenderi i zgjedhur té pérputhet me té gjitha aspektet pérmbajtésore té kushteve,
kritereve dhe specifikimeve pérkatése.”

Prandaj, faktet dhe rrethanat e lartcekura vértetojné se vendimi i AK-sé éshté i
kundérligjshém, pasi gjaté procedurés sé vlerésimit éshté vendosur né dém té
tenderit/ofertés sé OE ankues, duke na mohuar té drejtén e ligjshme pér shpérblim me
kontraté, pavarésisht faktit se kemi paraqgitur oferté té pérgjegjshme dhe me ¢gmimin mé té
ulét. Duke marré parasysh se AK ka vepruar né kundérshtim me dispozitat e
sipérpérmendura té LPP-sé dhe akteve nénligjore, dhe se si pasojé e kétyre shkeljeve jemi
démtuar drejtpérdrejt, pasi kemi paraqitur oferté té pérgjegjshme dhe kemi plotésuar té
gjitha kriteret e pércaktuara né FTD-né e kétij aktiviteti té prokurimit, kérkojmé nga OSHP
qé té marré né konsideraté dhe té vlerésojé té gjitha faktet e paraqgitura né kété ankesé.

Duke u udhéhequr nga parimet e ligjshmérisé, barazisé, mosdiskriminimit, pavarésisé dhe
paanésisé né vendimmarrje, i propozojmé AK-sé qé té€ marré kété:

VENDIM
> APROVOHET SI E BAZUAR ankesa e OE “ALL STONE SH.P.K.”
» ANULOHET Njoftimi mbi Vendimin e AK-sé i publikuar me dt. 27.02.2026 né ueb
fage té KRPP-sé, dhe lénda té kthehet né RI-VLERESIM.




Nése nuk merren parasysh faktet tona, ne jemi te detyruar te vazhdojmé procedurén
ligjore né institucionet tjera kompetente, dhe do té kérkojmé llogari pérmes rrugéve ligjore
nga té gjitha palét ge kané marré pjesé né kété aktivitet té prokurimit.

9. Démet materiale
Pérshkruaj ményreén se si shkelja e supozuar i ka shkaktuar ose kércénohet t'i shkaktojé deéme
materiale parashtruesit té ankesés, né rast se pérfshini pretendime pér kompensim.

Operatori Ekonomik ankues né mbrojtje té interesave té tij ekonomike dhe ligjore,
rrjedhimisht né rast té vazhdimit t€ veprimeve kundérligjore do té veprojé me té gjitha
mjetet ligjore t€ lejuara, kérkesés pér kompensimin e démeve duke pérfshiré edhe fitimin e
humbur.

10. Lista e dokumenteve (déshmive) té bashkangjitura

***Sipas Nenit 111.2 té LPP, Parashtruesi i ankesés, origjinalin e ankesés do t’ia dorézojé OSHP-sé dhe
njékohésisht njé kopje do t’ia dérgojé né ményrén mé té shpejté té mundshme Autoritetit Kontraktues.




